
«Հայաստանի Հանրապետության կառավարության 2006 թվականի մայիսի 4-ի թիվ 654  Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագիծը (այսուհետ` Նախագիծ) կազմվել է ՀՀ կենտրոնական բանկի կողմից: 
Նախագծի կազմումը նպատակ է հետապնդում ապահովել Հայաստանի Հանրապետության կենտրոնական բանկի կողմից օրենքով իրեն վերապահված լիազորություններն իրականացնելու համար Հայաստանի Հանրապետության կառավարությանն առընթեր Հայաստանի Հանրապետության ոստիկանության Հայաստանի Հանրապետությունում Ինտերպոլի ազգային կենտրոնական բյուրոյից (այսուհետ` Բյուրո) տեղեկատվության ստացումը: Բյուրոյից տեղեկատվության ստացման անհրաժեշտություն առաջանում է ինչպես ֆինանսական հաստատությունների լիցենզավորման, դրանց ղեկավարների գրանցման, այնպես էլ «Փողերի լվացման և ահաբեկչության ֆինանսավորման դեմ պայքարի մասին» ՀՀ օրենքի 13-րդ հոդվածի շրջանակներում իրականցվող համագործակցության ընթացքում: 
Այսպիսով, հաշվի առնելով այն հանգամանքը, որ Բյուրոյի և մի շարք այլ գերատեսչությունների միջև տեղեկատվություն տրամադրելու և ստանալու պայմանները սահմանվում են Հայաստանի Հանրապետության կառավարության 2006 թվականի մայիսի 4-ի «Հայաստանի Հանրապետության կառավարությանն առընթեր Հայաստանի Հանրապետության  ոստիկանության Հայաստանի Հանրապետությունում Ինտերպոլի ազգային կենտրոնական բյուրոյի կողմից տեղեկատվություն տրամադրելու և ստանալու պայմանները սահմանելու մասին» թիվ 654-Ն որոշմամբ` նպատակահարմար ենք համարում Բյուրոյի հետ համագործակցության համար սահմանել միասնական պայմաններ, որպիսիք սահմանված են ՀՀ կառավարության 2006 թվականի մայիսի 4-ի թիվ 654-Ն որոշմամբ նախատեսված տեղեկատվություն հայցողների համար:
